
Dyddiad cyhoeddi: 19 Mawrth 2025

Cais Rhyddid Gwybodaeth 44/25

Rydych chi wedi gofyn y canlynol i ni...

Ysgrifennaf atoch ynghylch y cyfleuster Metro yn Ffynnon Taf.

Ymddengys i mi fod y cyfleuster uchod ymhell ar ei hôl hi o ran yr amserlen ac felly dros y gyllideb.

Felly, rwy’n gofyn yn ffurfiol am ymateb o dan y Ddeddf Rhyddid Gwybodaeth sy’n nodi’r canlynol:

1. Pryd oedd y dyddiad cwblhau gwreiddiol?
2. Pa estyniad amser sydd wedi’i ganiatáu o dan y Contract?
3. O’r estyniadau a roddwyd, faint a ddyfarnwyd o ran amser ac arian? 
4. Beth oedd swm gwreiddiol y Contract a ddyfarnwyd i’r Prif Gontractwr? 
5. Beth yw’r cyfanswm terfynol a ragwelir?
6. O ran y cerbydau sy’n segur yn y depo, pryd byddant i gyd yn dod yn gwbl weithredol?
7. Beth yw’r rheswm nad yw’r cerbydau segur yn rhedeg ar linellau’r Cymoedd?

YMATEB

Cwestiwn 1

Y dyddiad cwblhau gwreiddiol oedd 30 Ionawr 2023.

Cwestiwn 2

Ni roddwyd unrhyw estyniad amser dan y contract. Dechreuodd y depo weithredu’n ffurfiol ym mis Gorffennaf 2024.

Cwestiwn 3

Ni roddwyd unrhyw estyniad amser gan na ddangoswyd hawl y contractwr.

Cwestiwn 4

Swm gwreiddiol y contract ar gyfer adeiladu’r Depo oedd oddeutu £98m.

Cwestiwn 5

Rhagwelir y bydd y cyfanswm terfynol oddeutu £119m.



Cwestiwn 6

Bwriedir i’r trenau tram Dosbarth 398 newydd sbon, sy’n cael eu storio ar safle’r depo, ymuno â’r gwasanaeth i deithwyr ddiwedd 2025 / dechrau 2026. 

Cwestiwn 7

Cyn i drenau allu ymuno â’r gwasanaeth i deithwyr, rhaid iddynt gael eu profi’n drylwyr ar y rhwydwaith i sicrhau eu bod yn gweithredu’n ddiogel ac yn ddibynadwy, yn ogystal â chydymffurfio â systemau signalau, y rhyngweithio pwrpasol â’r trydaneiddio amharhaol, a seilwaith arall. Ar ben hynny, mae angen hyfforddi pob gyrrwr trên ac aelod o’r criw ar y fflyd newydd. Ar ôl cwblhau’r holl brofion angenrheidiol a chael cymeradwyaeth yr awdurdodau perthnasol, gall y trenau ymuno â’r gwasanaeth i deithwyr yn swyddogol.

Mae profion wedi bod ar waith ers ychydig ar ôl i'r cerbydau cyntaf gyrraedd Depo Ffynnon Taf, i baratoi ar gyfer cyflwyno’r trenau newydd ddiwedd 2025 / dechrau 2026.


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

